
O específico da AEAT fronte ao da ATRIGA,
a axencia tributaria da Xunta
Importes anuais do complemento específico, actualizados a 2026 coas subidas xerais do BOE. Datos da RPT
da AEAT en Galiza, da táboa retributiva da AEAT e da RPT da Consellería de Facenda.

A AEAT exixe máis e non paga, e a ATRIGA paga máis polo
mesmo
Quen entra na AEAT nos tramos baixos, como auxiliar (C2) ou administrativo/a (C1), recibe da AEAT un complemento específico de
4.895 € ao ano, e os salarios públicos perden valor mes a mes. Comparamos ese específico co da ATRIGA, o organismo equivalente
da Xunta.

12,75 %
de poder adquisitivo perdido dende
xaneiro de 2020 (IPC ata setembro de
2026, avance do INE).

4,9 % vs 1,5 %
IPC de setembro fronte á suba salarial
fixa de 2026: 3,4 puntos de diferenza (2,9
no mellor dos supostos).

4.895 €
ao ano de específico co que entra un C2
ou un C1 na AEAT, conxelado nos
importes de 2007.

A AEAT exixe cada vez máis, e logo non paga
Formación e actualización constantes, e tarefas novas que non son tributarias: certificacións dixitais, Cl@ve...

Servizos e campañas novas: atención telefónica en horario de tarde, campaña de renda, novo modelo de información e asistencia. Ou non se
retribúen, ou pagan vía produtividade, que non é salario e pode retirarse en calquera momento.

Obxectivos cada vez maiores e récords de recadación, grazas ao traballo de todo o persoal.

E a cambio, nada: os complementos específicos seguen nos importes de 2007 e o PIA nos de 2015, mentres o IPC chega ao 4,9 % e a suba
salarial fixa de 2026 é do 1,5 %.

Primeira comparación: a ATRIGA
Persoal de similar dedicación: a ATRIGA é a axencia tributaria da Xunta de Galiza e xestiona tributos, coma nós. Se hai un termo de
comparación xusto para o específico da AEAT, é este. Os datos din que, nos tramos baixos, a Xunta retribúe máis ca a AEAT.

O foco desta nota: as compañeiras e compañeiros dos tramos 0 e 1. Na AEAT o único que se respecta é o salto do tramo 0 ao 1, así que a
maior parte do persoal está no tramo 1. Entre soldo, destino e específico, no tramo 0 cobran 20.717 € brutos ao ano un C2, 23.387 € un C1 e
31.184 € un A2; no tramo 1, 21.503 €, 24.707 € e 35.204 € (arredor de 1.536 €, 1.765 € e 2.515 € ao mes en 14 pagas). Por iso comparamos
sempre o específico que a AEAT paga nos tramos 0 e 1 co do resto de administracións.

Cada mes, o salario do persoal da AEAT compra menos
Perda mensual de poder adquisitivo do persoal xeral da AEAT, soldo de 2020 fronte a 2026 (IPC ata setembro de 2026).

C2 · tramo 1 94,00 €

C1 · tramo 1 195,15 €

A2 · tramo 1 278,07 €

C2 · tramo 6 205,58 €

C1 · tramo 6 260,25 €

A2 · tramo 6 398,68 €

A CIG esixe unha cláusula de garantía salarial ligada ao IPC real, a revisión inmediata das retribucións e un calendario para recuperar todo o poder adquisitivo perdido.
O IPC de setembro é un avance do INE. Non se inclúen PIA nin outras produtividades. Fonte: CIG-AEAT, CIG-Administración Pública e INE.

AEAT fronte a ATRIGA, nivel por nivel
Poñemos cada posto da ATRIGA (o organismo equivalente da Xunta) ao lado dos postos da AEAT do mesmo subgrupo e do mesmo nivel de
complemento de destino. Se a AEAT non ten ese nivel, dicímolo claramente e comparamos co máis próximo. Na AEAT o específico depende do nivel
e do tramo de antigüidade: a franxa vermella vai do importe mínimo ao máximo dese nivel (táboa de 2026). Comparamos sempre os tramos 0 e 1
da AEAT, que é onde está o problema.

C2 ATRIGA · nivel 12 7.124 €
ATRIGA

Sen nivel igual: a AEAT non ten C2 de nivel 12 (os C2 da AEAT van do 14 ao 18). Comparamos cos niveis dos tramos 0 e 1 da AEAT.

AEAT C2 · nivel 14

4.895 € · tramo 0 · A ATRIGA paga 2.229 € máis (+46 %) que a AEAT

AEAT C2 · nivel 16

4.895 € · tramo 1 · A ATRIGA paga 2.229 € máis (+46 %) que a AEAT

C1 ATRIGA · nivel 14 7.474 €
ATRIGA

Sen nivel igual: a AEAT non ten C1 de nivel 14 (os C1 da AEAT empezan no 16). Comparamos cos niveis dos tramos 0 e 1 da AEAT.

AEAT C1 · nivel 16

4.895 € · tramo 0 · A ATRIGA paga 2.580 € máis (+53 %) que a AEAT

AEAT C1 · nivel 18

5.428 € · tramo 1 · A ATRIGA paga 2.046 € máis (+38 %) que a AEAT

C1 ATRIGA · nivel 18 8.065 €
ATRIGA

Mesmo nivel: a AEAT ten C1 de nivel 18 (nos tramos 1 e 2).

AEAT C1 · nivel 18

5.428 € · tramo 1 · A ATRIGA paga 2.636 € máis (+49 %) que a AEAT

AEAT C1 · nivel 18

6.298 € · tramo 2 · A ATRIGA paga 1.767 € máis (+28 %) que a AEAT

A2 ATRIGA · nivel 16 7.825 €
ATRIGA

Sen nivel igual: a AEAT non ten A2 de nivel 16 (os A2 da AEAT empezan no 20). Comparamos cos niveis dos tramos 0 e 1 da AEAT.

AEAT A2 · nivel 20

7.340 € · tramo 0

AEAT A2 · nivel 22

10.132 € · tramo 1

AP/E ATRIGA · nivel 10 6.984 €
ATRIGA

Sen equivalente: na táboa da AEAT non temos postos de agrupación profesional (AP/E).

Lectura: nos postos base a ATRIGA paga máis ca a AEAT: un C2 de nivel 12 cobra 7.124 € fronte aos 4.895 € que paga a AEAT nos tramos 0 e 1
(+46 %), e un C1 de nivel 14 cobra 7.474 € (+53 % sobre o tramo 0 e +38 % sobre o tramo 1). No C1 de nivel 18, o mesmo nivel nas dúas
administracións, a ATRIGA paga 8.065 € e a AEAT 5.428 € no tramo 1 e 6.298 € no tramo 2 (+49 % e +28 %). O problema está nas
compañeiras e compañeiros dos tramos baixos: o salto do tramo 0 ao 1 é o único que se respecta e, aínda así, o seu específico é menor có
do persoal equivalente da axencia tributaria da Xunta.

Os niveis de destino dos postos base da ATRIGA (10-18) son máis baixos cós dos postos de entrada da AEAT, polo que o soldo total tamén se ve afectado. Como actualizamos os
importes: collemos cada un co nivel do ano da súa RPT e aplicámoslle as subidas xerais do BOE posteriores (2018 +1,75 %, 2019 +2,5 %, 2020 +2 %, 2021 +0,9 %, 2022 +3,5 %,
2023 +3,5 %, 2024 +2,5 %, 2025 +2,5 %, 2026 +1,5 %). Non incluímos o 0,5 % de 2026 porque depende do IPC. Sen postos de Vixilancia Aduaneira nin postos H24. Fontes: AEAT,
táboa retributiva 2026; ATRIGA, RPT da Consellería de Facenda; perda de poder adquisitivo, cálculos da CIG co IPC do INE.

A loita é o único camiño!

